
UNkulunkulu Wothando Angakuvumela Kanjani 
Lokhu na?

2

U Clara Anderson wayengumsebenzi wasezindlini eSan 
Francisco, kanti wayeyinono futhi enobuqotho.!
Ngelinye ilanga, esesebenzele umqashi oyedwa 
iminyaka eyishumi nanhlanu, wanyamalala.  Umqashi 
wakhe akazanga ukuthi ushonephi.  Wavele waphela 
emehlweni. Ngenhlanhla, ngemuva kwezinsuku 
eziningi kuthungathwa, uClara watholwa abasebenzi 
bezenhlalakahle. !
UClara wayesentabeni engaphandle kwedolobha lase 
San Francisco lapho ayedube khona ukudla ngoba efuna 
ukufa.  Wamemeza wathi:  Ngiyekeni, ngifuna ukufa.!
Intatheli eyakhuluma naye yatshelwa uClara ukuthi:!
Akukho muntu onendaba nami.  Ngiyisisebenzi 
sasezindlini-nje -- omunye wabayizinkulungwane 
abenza imisebenzi ephansi.  Impilo yami ayibalulekile.  
Anginazihlobo, anginamndeni,  anginabangane.  
Ngingedwa-nje manje angisafuni ukuphila.!
Akukho muntu engingathi usondele kimina -- umuntu 
engingakhuluma naye ngimvulele inhliziyo yami.  
Ngakhoke ngiyekeni ngife ngoba akukho muntu 
onendaba nami.

Akukho muntu onendaba! Lesi yisikhalo samadoda 
nabesifazane kulomhlaba wesizungu.!
Kabusha-nje, inhlolovo ngoNkulunkulu yabuza abantu 
ukuthi uma bebengaba nethuba lokubuza umbuzo 
owodwa kuNkulunkulu, bekungaba yimuphi lowo 
mbuzo?!
Wena-ke?  Ungambuza mbuzo-muni uNkulunkulu uma 
uthola ithuba lokubuza?!
Nakhu okungabuzwa yizigidi zabantu:!
Nkulunkulu, ngabe ngempela uyanginakekela yini?  
Uma unomusa ngempela, kungani kukhona izifo 
ezingaka, ukuhlupheka nokufa emhlabeni?!
Kungani kukhona usizi olungaka nokwephuka 
kwezinhliziyo na?!
Kungani kukhona indlala, izikhukhula, izimpi 
nezinhlekelele na?

4

Sibheka ngapha nangapha, sibona ukuthi kukhona 
amandla obumnyama asebenzayo emhlabeni.!
Yonke indawo kukhona izehlakalo ezibuhlungu 
ezenzekayo mihla yonke.

5

Ubani umqambi walo lonke usizi nokuhlupheka 
emhlabeni?  Abantu abaningi basola uNkulunkulu 
ngezinkinga abahlangana nazo.!
Kukangaki uzwa abantu bebuza bethi:  uNkulunkulu 
ukwenzeleni lokhu kimina na?

6

Ake sibheke ukuthi lithini iBhayibheli ngalempi 
enkulu eqhubekayo phakathi kwamandla okulunga 
nawobumnyama.!
Ungase ubuze uthi:  Uma kungesiyena uNkulunkulu 
oletha ukuhlupheka nosizi emhlabeni, ubani kanti ?

7

IBhayibheli liyamgagula lowo owenza lezinto!  UJesu 
wake walanda indaba ngomlimi owatshala imbewu 
enhle ensimini yakhe, kodwa kuthe sekumila izitshalo

8

kwabonakala ukhula ensimini.

9

(Mathewu 13:27)!
Kwase kufika izisebenzi zomnumzane zathi kuye:  
Nkosi, awuhlwanyelanga imbewu enhle ensimini 
yakho na?

10

Pho ilutholephi ukhula na?!
Zazifuna ukwazi ukuthi luvelaphi ukhula!

11

(3 slides:  Mathewu 13:37 - 39)!
Wayesephendula, ethi kubo: Ohlwanyela imbewu enhle 
yiNdodana yoMuntu...

12

Insimu yizwe; imbewu enhle yibo abangabantwana 
bombuso; kodwa ukhula ngabantwana bomubi.

13

Kepha isitha esaluhlwanyelayo nguSathane.

14

Uyabona, ngesikhathi uNkulunkulu ezama 
ukutshengisa uthando nomusa kubo bonke abantu, 
kukhona amanye amandla asebenzayo kulomhlaba 
ukuletha izinhlekelele, usizi, ukufa nokugula 
ezimpilweni zabantwana bakaNkulunkulu.

15

Incwadi yokugcina yeBhayibheli iSambulo, iyasitshela 
ukuthi konke lokhu kwaqala kanjani ukuze silazi 
iqiniso ngalokho okwenzeka ezulwini, lokho okwaletha 
ukuhlupheka okungaka emhlabeni.!
Sizothola ukuthi ububi bavelaphi.  Kungase 
kukumangalise, kodwa yiqiniso ukuthi kwaba khona 
impi ezulwini!

16

(4 slides:  Isambulo 12:7 - 9)!
Kwase kuba khona ukulwa ezulwini;  uMikayeli 
nezingelosi zaKhe balwa nodrako.  Nodrako walwa 
enezingelosi zakhe,

17

Kepha kabaze banqoba, nendawo yabo kayabe 
isafunyanwa ezulwini.

18

Wayesephonswa phansi udrako omkhulu, inyoka 
endala ethiwa uMhlebi noSathane, odukisa izwe lonke,

19

waphonswa phansi emhlabeni, nezingelosi zakhe 
zaphonswa kanye naye.!
Isambulo 12:7 - 9.

20

Qaphela indlela lodrako noma uSathane ethulwa ngayo 
yiSambulo 12:3, 4:

21

Kwabonakala esinye isibonakaliso ezulwini; bheka, 
nango udrako omkhulu obomvu, enamakhanda 
ayisikhombisa nezimpondo eziyishumi,

22

nasemakhanda akhe enemiqhele eyisikhombisa.

23

Umsila wakhe wadonsa okwesithathu kwezinkanyezi 
zezulu, waziphonsa emhlabeni...

24

Ngokusobala inxenye yesithathu yezingelosi 
zasezulwini yalandela lomkhohlisi ekuvukeleni 
kwakhe umbuso kaNkulunkulu.!
Ake sithole kabanzi ngalengelosi eyawa ebizwa 
ngokuthi uLusifa.!
ETestamenteni eliDala uchazwa njengenkosi yaseTire, 
kanti nakhu okushiwo ngaye:

25

(4 slides:  Hezekeli 28:12 -14)!
...Isho kanje iNkosi uJehova, ithi:  Wawuluphawu 
lokupheleleyo; wawugcwele ukuhlakanipha, 
wawuphelele ngobuhle.!
Hezekeli 28:12

26

Wawuse-Edene, insimu kaNkulunkulu, onke amatshe 
anqabileyo ayeyisisibekelo sakho...!
Hezekeli 28:13

27

Wawuyikherubi eligcotshiweyo elisibekelayo...waba 
sentabeni engcwele kaNkulunkulu;

28

wahamba phakathi kwamatshe omlilo.!
Hezekeli 28:14

29

ULusifa wayekade eyingelosi enhle, wayedalwe 
ephelele ngazo zonke izindlela.!
Wayeyingelosi ema eduze kukaNkulunkulu, eyikherubi 
elisibekelayo.   

30

ULusifa wayenesikhundla esiphakeme ezulwini.  
Nhlangothini zombili zesihlalo somusa noma 
sobukhosi sikaNkulunkulu, kwakukhona izingelosi 
ezimbili - eyodwa ngakwesokudla, nenye 
ngakwesobunxele.  Enye yalezingelosi kwaku uLusifa.

31

Wayengenelisiwe yindawo esondele kuNkulunkulu.!
WAYEFUNA UKUBA UNKULUNKULU!!
Kukhona okwenzeka kuLusifa nobudlelwane bakhe 
noNkulunkulu.  UNkulunkulu wathi kuLusifa:

32

(Hezekeli 28:15)!
Wawuphelele ezindleleni zakho kusukela osukwini 
lokudalwa kwakho kwaze kwafumaniseka ukungalungi 
kuwe.!
Hezekeli 28:15

33

Inhliziyo yakho yakhukhumalla ngobuhle bakho, 
wonakalisa ukuhlakanipha kwakho;!
Hezekeli 28:17.

34

Lengelosi enhle, nephakeme yaphenduka igovu.  
Yalangazelela inkazimulo nodumo olufanele 
uNkulunkulu yedwa.  Wayefisa ukuba namandla.  Waba 
nesibindi sokuphonsela uMdali wakhe inselelo yokuthi 
ubani ozobusa amazulu.  Lalela kahle:

35

Yeka ukuwa kwakho ezulwini, khwezi elikhanyayo, 
ndodana yokusa, nokunqunyelwa kwakho phansi,

36

Ngokuba wathi enhliziyweni yakho:  !
Ngiyakukhuphukela ezulwini, ngiphakamise isihlalo 
sami sobukhosi phezu kwezinkanyezi 
zikaNkulunkulu...

37

...Ngizenze ngibe ngangoPhezukonke.!
Isaya 14:12 - 14

38

Ngokuphuma kwalamazwi okuziphakamisa emlonyeni 
kaLusifa, uthando nokuzwana okuphelele 
kwasezulwini kwaphahlazeka kwaba yizigidi 
zezingcezu zobugovu.

39

Kungekudala uLusifa waqala wafafaza umoya 
wokungeneliseki phakathi kwezinye izingelosi.  
Kancane kancane wadicilela phansi uthando 
lukaNkulunkulu nokulunga kwaKhe.

40

Ukuhlubuka kwakhe kwenabela nakwezinye izingelosi 
ezulwini njengezambane elibolile esakeni.!
Mhlawumbe uyazibuza ukuthi kungani uNkulunkulu 
engambhubhisanga ngaleso sikhathi iLusifa.  !
UNkulunkulu wayenakho ukumchitha ngokuphazima 
kweliso uLusifa nezingelosi ezahlubuka naye, kodwa 
ukuba wayenze njalo, zonke izidalwa zaKhe 
zazizomkhonza ngovalo.

41

Ake sithi mhlawumbe uNkulunkulu wasephuca sonke 
ilungelo lokuzikhethela, wasenza safana nomshini 
okuthiwa yiRobothi.!
Bangaki kinina abanezingane?  Ngiyabona nikhona 
nibaningi.!
Ungayithanda yini ingane ewumshini?  Ungayithanda 
kanjani ingane ongayicupha ukuze ilalele konke 
okushoyo?!
Lowomntwana angavuka ekuseni athi:  Yebo mama, 
ngizolidla iphalishi lami.!
Yebo Baba, ngizoyihlanza indlu.!
Yirobothi leyo - into eyakhiwe ngensimbi ebandayo, 
engazicabangeli.!
Ngeke washo ukuthi unengane.!
Ungayithanda ingane enjalo?  Cha, ngeke.!
Ngokunjalo noNkulunkulu.

42

UNkulunkulu unguNkulunkulu wothando. 
Uthokoziswa ukuba nobudlelwane bothando nezidalwa 
zaKhe ezimkhonza ngoba zimthanda futhi zimethemba.

43

USathane wasola umthetho kaNkulunkulu nokulunga 
kwaKhe, kodwa uNkulunkulu lemithetho 
wayengayenzelanga ukubukisa ngokuthi ubani 
ophethe!  Wayenzela ukuvikela izidalwa zaKhe, 
aqiniseke ngokuthula nentokozo yazo.

44

Imithetho yakhe ifana nezinkomba-ndlela ezibekelwe 
ukuphepha kwethu.!
Kodwa lengelosi ehlonishwa ngaphezu kwezinye 
yacabanga ukuthi yona ingabusa amazulu kangcono 
kunoNkulunkulu!

45

USathane, “ophikisana noNkulunkulu” waziphendula 
idimoni.

46

UNkulunkulu unike wonke umuntu ilungelo lokulalela 
noma ukungalaleli.!
Eqhutshwa ubulungiswa nothando, uNkulunkulu 
uvumele uSathane ukuba atshengise izwe lonke ukuthi 
yena wayengabusa kanjani emhlabeni.!
Asazi kahle ukuthi konke lokhu kwenzeka kanjani 
njengoba uNkulunkulu wayenothando futhi elunge 
kubo bonke abantu.

47

Impi eyaqala ezulwini ayikapheli, yasuka khona yeza 
lapha.!
Lomhlaba iyona inkundla lapho kubambene khona 
impi phakathi kokulunga nobubi, lapho uSathane 
ezobonisa khona uhlobo lombuso wakhe nokuthi 
wayezowuphatha kanjani lomhlaba.

48

Kodwa kungani kuyilomhlaba na?  Kwakudingeke 
ngani ukuthi lomhlaba wethu wenziwe

49

... umbukwane wezwe nowezingelosi nowabantu.!
1 Korinte 4:9.

50

Umhlaba wawusanda kuphuma nje ezandleni zoMdali, 
umuhle uphelele ngendlela engenakuchazwa.!
Kusobala ukuthi uSathane naye wayenalowo mqondo 
ngoba wabona umhlaba  njengomklomelo afuna 
ukuzizuzela wona.  !
Wazimisela ukuwuhlwitha lomhlaba omuhle osanda 
kwenziwa.

51

Noma uAdamu noEva, abazali besizwe, babedalwe 
bengasileli ngalutho, lokho kwakungasho ukuthi 
babengenakho ukuwela esonweni.!
Babekhululekile ukukhetha ukuthanda uNkulunkulu 
bamlandele, noma bangayinaki imiyalo yaKhe. !
Ukwethembeka kwabo kwadingeka ukuba kuvivinywe.  
Lokho kuvivinywa kwakuzogxila emthini owodwa.  
UNkulunkulu wabexwayisa wathi:

52

...Ungadla kuyo yonke imithi yensimu ngokuthanda 
kwakho,

53

Kepha ungadli kuwo umuthi wokwazi okuhle nokubi, 
ngokuba mhla udla kuwo uyakufa nokufa.!
Genesise 2:16, 17.!
Kwakuyisicelo esinomqondo leso.  Bazizwa bephephile.  
Kodwa umuntu usengozini enkulu lapho ezunywa 
yinto engazelele ngoba kade ecabanga ukuthi 
uphephile.

54

Kwenzeka leyonto ku Eva.!
USathane wasebenzisa amandla akhe obungelosi 
ukumkhohlisa.!
Akuvamile ukuthi uSathane asebenze ngokusobala.  
Unobuqili.  Usebenzisa izinhlangano, abantu ngisho 
nenyoka!

55

Kungakho-nje uPawulu wathi:

56

(3 slides:  Efesu 6:11 - 12)!
Hlomani izikhali zonke zikaNkulunkulu, ukuze nibe 
namandla okumelana namaqhinga kaSathane.

57

Ngokuba asibambene negazi nenyama, kodwa 
sibambene nemibuso, namandla, 

58

nababusi bezwe balobu bumnyama, nabawomoya 
bobubi emkhathini.!
Kwabase Efesu 6:11, 12.

59

UEva wakhohliseka.!
Akazange acabange ukuthi lamazwi ayephuma 
enyokeni empeleni ayevela kuSathane.!
USathane, esebenzisa inyoka, wambuza wathi:

60

...Ngempela uNkulunkulu ushilo yini ukuthi:  Ningadli 
emithini yasensimini na?!
Genesise 3:1

61

U Eva waphendula wathi:  Singadla izithelo zemithi 
yasensimini.

62

Kepha ngezithelo zomuthi ophakathi nensimu,

63

uNkulunkulu ushilo ukuthi: Ningazidli, ningazithinti 
ukuba ningafi.

64

Inyoka yathi kowesifazane:  Aniyikufa nokufa;!
Genesise 3:2 - 4

65

Ngesikhathi uEva elalele inyoka, noma kanjani kwafika 
engqondweni yakhe ukuthi isho  okuphikisana nalokho 
ababekutshelwe uNkulunkulu.!
Mhlawumbe inyoka yabona ukuthi uEva udidekile, 
yashesha yathi:

66

Kepha uNkulunkulu uyazi ukuthi mhla nizidla, 
kuyakuvuleka amehlo enu, nibe njengoNkulunkulu, 
nikwazi okuhle nokubi.!
Genesise 3:5.

67

USathane wafaka umqondo wokuthi uNkulunkulu 
akehluleli ngokulunga, nokuthi kukhona okuhle 
ayekufihlela abantu.!
Ukufana noNkulunkulu kwakuselokhu kuyisifiso 
esikhulu sikaSathane esaze sabangela ukuwa kwakhe.  
Lamazwi enyoka ezwakala kamnandi ku-Eva, waze 
wathi engacabanganga kahle, wehluleka ukuzibamba.

68

(2 slides:  Genesise 3:6)!
Owesifazane ebona ukuthi umuthi ulungele ukudliwa, 
nokuthi uyabukeka emehlweni,

69

nokuthi umuthi unxanelekile ekuhlakaniphiseni, 
wathatha izithelo zawo, wadla...!
Genesise 3:6.

70

Wanika nendoda yakhe kanye naye, nayo yadla.

71

U Adamu no Eva abakuphumelelanga ukuvivinywa 
kothando nokwethembeka kwabo, kwathi 
kungekudala, babona ukuthi kukhona okonakele.

72

USathane wawuqhwaga lomhlaba owawusemusha!  
Kusukela ngaleso sikhathi wazibiza ngokuthi uyinkosi 
yalomhlaba.!
Umbusi womhlaba ohlubukile!!
U Adamu no Eva balalela izwi lomubi.

73

Ekushoneni kwalolusuku oludabukisayo, uNkulunkulu 
wafika ensimini ngokwejwayelekile, ebiza u Adamu no 
Eva.!
Kuze kube yilolo suku, kwakuyisona sikhathi 
esimnandi sosuku lesi - ithuba lokuhamba 
nokukhuluma noNkulunkulu owayebadalile.  Kodwa 
namhlanje bayabaleka,  bacasha phakathi kwezihlahla.

74

Ngesikade, uAdamu waphuma ezihlahleni, wavuma 
isono sakhe

75

...Ngizwe izwi laKho ensimini, ngesaba ngokuba 
ngihamba ze;  ngalokho ngacasha.!
Genesise 3:10.

76

U Adamu wayengakaze afikelwe ukwesaba 
ngaphambili, kodwa isono senza leyonto-ke.!
Senza umuntu aze esabe noNkulunkulu.

77

UNkulunkulu wathi: Udlile kulowo muthi engakuyala 
ngawo ukuthi ungadli kuwo na?!
Indimana 11.!
U Adamu waphendula:

...Owesifazane, owangipha yena ukuba abe nami, 
unginikile kuwo umuthi, ngadla.!
Genesise 3:12.!
Amahora ambalwa ngaphambi kwalokho, u Adamu 
wayezimisele ukufa lapho u Eva efa khona.!
Manje useyamsola, usola noNkulunkulu ngokudala u 
Eva.  Uyayibona indlela isono esihlakaza ngayo uthando 
lweqiniso?

79

U Eva naye wayengazibekile phansi.  Ngesikhathi 
uNkulunkulu embuza ngalento ayenzile, waphendula 
wathi:

80

...Inyoka ingikhohlisile ngadla.!
Genesise 3:13.!
U Eva naye wasola uNkulunkulu!  Ngamanye amazwi 
wayethi:  Inyoka oyidalile engifake kulenkathazo.

81

 Ngalo lolosuku u Adamu no Eva baba ngaphansi 
kwesigwebo sokufa!!
Ukuze avimbele u Adamu no Eva ukuba bangadli 
izithelo zomuthi wokuphila, uNkulunkulu wabaxoshela 
ngaphandle kwaleli khaya labo lase Edeni.!
USathane wayethe abayikufa nokufa, kodwa 
iBhayibheli lithi:

82

Zonke izinsuku zokuhamba kuka Adamu 
zaziyiminyaka engamakhulu ayisishiyangalolunye 
namashumi amathathu, wayesefa. Genesise 5:5.!
Lase lidume ladlula ngesikhathi bebona ukuthi 
uSathane 

83

(Johane 8:44)!
...ungumqambimanga noyise wawo.!
Johane 8:44.

84

Kulula ukusola uNkulunkulu ngezinhlekelele 
emhlabeni, kodwa empeleni uSathane uyena onecala 
ngomonakalo.

85

(Video:  10 sec) Uyena owaletha ukuhlupheka 
emhlabeni, futhi usaqhubeka ngokwandisa isono kuze 
kube manje.  UJesu wamembula uSathane nendlela 
ahlupha ngayo abantu.

86

Efundisa esinagogeni ngelinye ilanga leSabatha, 
waphawula owesimame othile owasegobe iqolo ngenxa 
yesifo ayenaso.!
UJesu wathinteka yisimo salomame, wamphulukisa.

87

Abaphathi abachithanga sikhathi ukumsola ngoba 
waphilisa ngosuku lweSabatha - usuku 
lukaNkulunkulu olungcwele lokukhonza.  Kodwa ake 
uqaphele indlela avikela ngayo isenzo sakhe:

88

(2 slides:  Luka 13:16)!
Kepha lona eyindodakazi ka Abrahama, uSathane 
abembophile iminyaka eyishumi nesishiyagalombili,

89

bekungafanele yini ukuba akhululwe ngosuku 
lweSabatha na? Luka 13:16

90

UJesu wathi uSathane owayebophe lomame iminyaka 
eyishumi nesishiyagalombili.!
USathane onecala!  Empeleni, uSathane uyena 
ongemuva kwakho konke ukugula nokuhlukumezeka 
nokufa!

91

Mhlawumbe ayikho enye indawo eBhayibhelini 
etshengisa ngokusobala ubuqili bukaSathane 
njengencwadi kaJobe isahluko sokuqala, lapho exoxa 
khona noNkulunkulu.

92

Kwasekuyisikhathi ngemuva kokuwa kukaSathane 
lapho amadodana kaNkulunkulu eza phambi kwaKhe.  
NoSathane weza.!
Ake ucabange ngalokho!  Nanku umhlangano 
wamadodana kaNkulunkulu, nango uSathane eza naye 
engamenyiwe!

93

UJehova wayesethi kuSathane:  Uvelaphi na?!
Jobe 1:7!
Ngamanye amazwi:  Umenywe ngubani?  Unalungelo 
lini lokuba lapha na?  USathane waphendula wathi:

94

...Ekuzuleni emhlabeni nasekuhambahambeni kuwo.!
Jobe 1:7.!
USathane waqhwaga umbuso wasemhlabeni.  Wathatha 
isikhundla sika Adamu!

95

U Adamu ubizwa ngokuthi yindodana kaNkulunkulu 
(Luka 3:28), njengabo bonke abanye ababeze 
ukuzohlangana noNkulunkulu ngalolosuku.

96

Kungenzeka yini babengababusi kweminye imihlaba, 
njengoba uAdamu ekuqaleni wayengumbusi 
walomhlaba nje?!
Noma ngabe kunjani, isenzo sikaSathane njengomele 
lomhlaba wethu asithathwanga ngaphandle 
kwemibuzo.  UNkulunkulu wathi kuSathane:

97

(4 slides:  Jobe 1:8, 9, 11).!
...Inhliziyo yakho iyiqaphele inceku yami uJobe na? 
Ngokuba akakho onjengaye emhlabeni,

98

umuntu ongenasici nolungileyo, omesaba 
uNkulunkulu, obalekela okubi.

99

USathane wamphendula uJehova wathi:  UJobe 
uyamesaba uNkulunkulu ngeze na?

100

Kepha ake welule isandla saKho, uthinte konke anakho, 
impela uyakukuthuka ebusweni baKho!!
Jobe 1:8, 9, 11

101

Inselelo engako!  USathane wathi isizathu sokuba uJobe 
athembeke kuNkulunkulu yilokho uNkulunkulu 
amenzela khona, hhayi ngoba emthanda futhi 
emethemba.

102

Wathi uJehova kuSathane:  Bheka, konke anakho 
kusesandleni sakho; kuphela kuyena uqobo ungabeki 
isandla sakho.

103

Wayesephuma uSathane ebusweni bukaJehova. !
Jobe 1:12.!
Wasuka uSathane enomfutho, ephikelele ukuyocekela 
phansi impahla kaJobe.

104

Zaqala izinduku:!
Eyokuqala:  AmaSheba antshontsha izinkomo zikaJobe, 
abulala izisebenzi zakhe.

105

Eyesibili: Umbane washaya, wabulala izimvu nabelusi.

106

Eyesithathu:  AmaKaledi afika aphanga amakamela 
kaJobe.

107

Eyesine (okubuhlungu kakhulu): isivunguvungu sawisa 
indlu yendodana kaJobe eyizibulo.  Kwakukade 
kunedili, zonke  izingane zikaJobe zafela lapho!

108

Usizi lukaJobe!  Wayecabanga ukuthi uJehova 
usemephucile imfuyo yakhe, wamhlukumeza.  
Akazanga ukuthi uSathane owenze lokho!  Noma 
wayedabuke kangako, uJobe wahlala ethembekile 
kuNkulunkulu.

109

...UJehova wapha, uJehova uthathile; malibongwe igama 
likaJehova.!
Jobe 1:21!
Yize noma wayengaqondi ngalamashwa ayemehlela 
mayelana nemfuyo yakhe nezingane, uJobe wethembela 
ekulungeni kukaNkulunkulu noma kunjalo.!
Kodwa uSathane wayengakadeli.!
Waphinda waphonsela uNkulunkulu inselelo wathi:

110

(3 slides:  Jobe 2:4 - 6)!
...Yebo, konke umuntu anakho uyakunika ngokuphila 
kwakhe.

111

Kepha ake welule isandla saKho, uthinte amathambo 
akhe nenyama yakhe, impela uyakukuthuka ebusweni 
baKho.

112

UJehova wayesethi kuSathane:  Bheka, usesandleni 
sakho; gcina ukuphila kwakhe kodwa.!
Jobe 2:4 - 6

113

Kwaqala ukuvivinywa!  Ngabe uJobe wayezohlala 
ethembekile kuNkulunkulu noma izinto zaziya 
ngokushuba, noma mhlawumbe wayezofulathela 
uNkulunkulu?

114

(2 slides:  Jobe 2:7)!
Wayesephuma uSathane ebusweni buka JEHOVA,

115

wamshaya uJobe ngamathumba amabi, kusukela 
ematheni onyawo kuze kufike okhakhayini.!
Jobe 2:7

116

Uma wake waba nethumba, uyazi ukuthi elilodwa-nje 
libuhlungu kangakanani.  Cabanga-ke esegcwele 
kusukela ekhanda kuye onyaweni!

117

Yize noma uSathane wayeyiqedile impahla kaJobe, 
abantwana bakhe, wahlasela nempilo yakhe, uJobe 
wahlala ethembekile kuNkulunkulu.  Indoda eqotho 
kangako!  Lithi iBhayibheli:

118

Kukho konke lokho uJobe akonanga, akamthelanga 
uNkulunkulu okubi.!
Jobe 1:22

119

Ubani owahlukumeza uJobe?!
Ubani owezwisa uJobe ubuhlungu?  USATHANE!

120

Ubani oweba imfuyo yakhe wabulala nezisebenzi 
zakhe?!
USATHANE!

121

Ubani owenza isivunguvungu esabulala amadodana 
akhe namadodakazi?  USATHANE!

122

UNkulunkulu angabuvumela ubunzima buvivinye 
ukwethembeka nothando lwethu,

123

kodwa uSATHANE onecala labo bonke ububi 
emhlabeni!

124

Wena nami sizithola siphakathi kwempi yombango 
ophakathi kokugcinwa komthetho nokungagcinwa 
kwawo, phakathi koMdali noSathane owahlubuka 
kuqala.!
Asizona izibukeli.  Sinegalelo kulempi, noma 
siyathanda noma asithandi!

125

Umqondo wokuthi uSathane yinganekwanenje, 
usishiya singakulungele nakancane ukubhekana 
naleliqili.

126

Incwadi yeSambulo ithi:

127

(2 slides:  Isambulo 12:12)!
Ngalokho thokozani nina mazulu nabahlala kuwo;  
maye! kuwe mhlaba nakuwe lulwandle!

128

Ngokuba uSathane wehlele kini enolaka olukhulu, azi 
ukuthi unesikhathi esifushane!!
ISambulo 12:12!
UPetru waxwayisa ngokuthi:

129

(2 slides:  1 Petru 5:8)!
Qondani, nilinde.  Isitha senu, uSathane siyahamba 
njengebhubesi elibhodlayo 

130

sifuna esingamgwinya!
1 Petru 5:8

131

Kodwa noma uSathane ehlupha kangaka, uNkulunkulu 
onguMdali unecebo lokudala kabusha elithinta 
iNdodana yaKhe uJesu - iNdodana yaKhe eyigugu 
eyavuma ukufa ukuze kuhlawulwe icala lethu size sibe 
nokuphila kwaphakade.

132

IBhayibheli lithi uSathane uza njengebhubesi 
elibhodlayo.

133

USathane wasebenza ngenkosi uHerodi efuna 
ukubulala umntwana uKristu (wehluleka).

134

(Video:   10 sec) USathane weza kuJesu ehlane, ezenza 
ingelosi evela ezulwini, ephethe izilingo ezinzima 
ezintathu (Wehluleka).

135

USathane washoshozela izihlwele ukuba zibulale uJesu 
eKalvari (Waba yisitha esehlulwe kwanaphakade).

136

Yize noma yayikhona iKalvari, lwalukhona uvuko!  
Mayibongwe iNkosi!!
UNkulunkulu wanikela kanjalo-ke ngeNdodana yaKhe;  
neNdodana yazinikela ukuze ikusasa lakho nami 
lingabimnyama.!
Kwakiyihora lokunqoba, usuku lokumemezela 
inkululeko kuzo zonke iziboshwa zikaSathane 
emhlabeni. 

137

Ngalolosuku uSathane waba yisitha esinqotshiwe!  
UKristu ngokufa kwaKhe, waba nelungelo lokuqeda 
bonke ububi nokuhlupheka.!
UPawulu wabhala wathi encwadini yamaHeberu 2:14:

138

(2 slides:  AmaHeberu 2:14)!
Ngakho-ke njengokuba abantwana bahlanganyela igazi 
nenyama, naye uqobo wahlanganyela khona lokho,   

139

ukuze ngokufa amchithe obe nawo amandla okufa 
onguSathane.

140

USathane watshengisa phambi kwawo wonke amazulu 
ukuthi uyisidalwa esinjani.!
Namanje usatshengisa ukuthi wayezowubusa kanjani 
umhlaba.!
Izivunguvungu, ukuzamazama komhlaba, izikhukhula, 
ubugebengu, izifo, usizi nobuhlungu!!
Siyazibonela lezinto.

141

Kodwa esingakuboni ngemuva kwakho konke lokhu, 
ukusebenza kukaSathane ngamandla okungesiwo 
awakulomhlaba.

142

Lezehlakalo ezibuhlungu akuzona “izenzo zika 
Nkulunkulu” - yizenzo zika Sathane.

143

Mhlawumbe uyazibuza ngosizi, ukudabuka, 
nobunzima obukhona kweyakho impilo.  Mhlawumbe 
uyazibuza ngokulahlekelwa kwakho umntwana noma 
omunye umuntu omthandayo, bese uyabuza uthi:  uphi 
uNkulunkulu?

144

IBhayibheli lifundisa ukuthi ukhona uNkulunkulu.!
Uphakathi kokudabuka kwakho, nosizi lwakho, 
nobunzima bakho.!
Masinya uzokuza aqede lenkinga yesono 
nokuhlupheka.

145

Okumnandi ukuthi lomhlaba owaqhwagwa uSathane, 
uzokhululwa masinyane.!
Lolu lwazi kufanele luthulise ukwesaba kwalabo bantu 
abanovalo kulomhlaba ophume endleleni!!
UNkulunkulu unecebo lokumqeda uSathane, 
umkhohlisi.  Sizofunda ngokujulile ukuthi yiliphi 
lelocebo emihlanganweni elandelayo.  Ake sizwe 
ukuthi lithini iBhayibheli ngoSathane:

146

(3 slides:  Hezekeli 28:16, 18)!
...ngakuchitha wena kherubi elisibekelayo...

147

...ngase ngiphumisa umlilo phakathi kwakho,

148

wakuqeda; ngakwenza umlotha emhlabeni...!
Hezekeli 28:18.!
Isono nokuhlupheka kuyophela ngokunaphakade.

149

Yebo, sihlobo, uJesu uyabuya masinyane!  Akabuyi 
njengendoda eyedelelekile yaseGalile, eyayikhafulelwa 
ngamathe, iphikwa.  Akabuyi engumuntu olenga 
esiphambanweni,

150

ubuya eyiNkosi yamakhosi noMbusi wababusi, 
enelungelo lokubusa!  Masilungele ukumhlangabeza, 
ngoba uma sisilela, siyobe silahlekelwe yikho yonke!

151

Umbuzo namuhla uthi:  Sizokholwa bani na?  
Sizolandela bani na?  Kungabe uNkulunkulu 
onothando noma lengelosi eyawa?!
Imingcele idwetshiwe;!
umhlaba wonke wehlukaniswe amaqembu amabili.!
Wena wethemba bani?!
Ungasohlangothini lukabani na?

152

Kubo bonke abangenakho ukuthula, abangabojwana, 
abasindwa imithwalo yezono, kubo bonke abantwana 
baKhe kulomhlaba ohlubukile, uJesu unikeza lesi 
simemo sothando:

153

(Mathewu 11:28)!
Zanini kimi nina nonke enikhatheleyo nenisindwayo, 
mina ngizokuniphumuza;!
Mathewu 11:28.

154

...Ozayo kiMi angisoze ngamlahlela ngaphandle.  
Johane 6:37!
Akuzona izindaba ezimnandi lezo kodwa?

155

Phakathi kosizi lwasemhlabeni, ukuhlupheka, 
ukudabuka nokudangala, ukhona uJesu.!
Ulwazi kahle usizi olukuphethe khona manje.!
UJesu uyazi ukuthi yinto enjani ukuhlaselwa yizifo.!
Uyabazi ubuhlungu.!
Wabuzwa mhla kunqonqothelwa izipikili ezibuhlungu 
ezandleni zaKhe.!
Uyakwazi ukuba nesizungu.!
Wakuzwa mhla elenga yedwa ebumnyameni 
besiphambano.!
Uyabazi ubuphofu.!
Wabuzwa mhla ehamba ezitaladini zasePalestina 
ezinothuli, engenalutho lokudla, engenandawo 
angayibiza ngekhaya.  Woza kuYe namhlanje.!
Uzokunika ithemba elisha nenkuthalo.!
Yizindaba ezimnandi ezedlula yonke into lezi.!
Ngelinye ilanga kungekudala, loJesu uzobuya futhi 
aphelise konke ukuhlupheka.!
Uzobuya adale umhlaba omusha-sha!!
Isono nezoni siyobe sesiphelisiwe. !
USathane uyobe esehlulwe okokugcina.!
UJesu ulangazelele ukukubuyisela emndenini 
kaNkulunkulu, akunike ukuphila okuphakade 
emhlabeni owenziwe kabusha.!
Kodwa kufuneka wenze isinqumo - Ubani uzokuba 
yinkosi yakho na?!
Sihlobo, lesinqumo siphathelene nokufa nokuphila 
kwakho!!
Bewungekhethe khona manje ukuvumela uKristu abe 
yiNkosi yakho na?!
Ulindile.  Izingalo zaKhe zivulekile.!
Uthi:  Woza!  Woza!  Woza!!
Njengoba sizothandaza-nje, ungagobisa ikhanda lakho 
uthi:  “Yebo, Jesu, ngiyeza” 


